
XVIIL

LEQ. PE: XLk

VENERABILES FRATRES
SALVTEM ET APOSTOLICAM BENEDICTIONEM.

Annum ingressi stumus quintum et vicesimum Apostolici muneris:Nr, 2814
spatiumque respicientes in maximis curis assiduisque confectum, admiratio NosSsmi Domini
divinae bonitatis commovet; unde cum beneficia innumerabilia accepimus, tumN;imPaIp‘::"
banc ipsam, quae Decessorum perpaucis contigit, Pontificatus diuturnitatem. xmm Epi-
Ttaque summo rerum Parenti, eidemque auctori et arbitro vitae gestit animus stola Apo-
grates agere quam maximas potest. Profecto aeterni consilii rationem perspicere s:z:::;afsa
totam super hac praeter exspectationem tanta longinquitate senectae, humanum non instar genti-
est; neque eam Ipsivestigare nitimur. Illud intelligimus, quando divinae benignitati :;1;:"2‘:;‘::
placitum est huius lucis Nobis usuram prorogare, otficium a Nobis esse sanctissimum, In munis studia
utilitates et incrementa Ecclesiae quantum superest virium impendere, elusque gratia sus voiaque,
nec laboris quidquam nec sollicitudinis defugere. — Iam a gratae voluntatis significa- l:i“;:’:r
tione, debita benignissimo Numini, cui sit gloria lausque sempiterna, libet affari vos, commendat.
Venerabiles Fratres; qui ut, suam quisque, Dominici gregis custodiam geritis a
Spiritu Sancto mandatam, ita pastoralis officii Nobiscum certamina palmas,
laeta tristia participare consuevistis. Haerebunt Nobis semper in memoria pie-
tatis observantiaeque officia et multa et praeclara, quibus cum Pontificatus
Nostri cursum continentem ornastis, tum huius felicitatem eventi fecistis iucun-
diorem. Quae quidem officia, ut sumus vobiscum paterna muneris necessitate
coniuncti, grate admodum complectimur: etsi non tam caussi Nostra, quam
quod argumento sunt, adhaerescere vos penitus huic Sedi Apostolicae, quacum
tamquam centro suo ceterae orbis catholici contineri sedes debent. Quod si
unquam alias oportuit sacrorum Kcclesiae Antistites caritate mutua et cogitandi
agendique similitudine inter se cohaerere, perinde quasi ex omnibus exsisteret

cor unum et anima una, id enimvero hodie, quae sunt tempora, necesse est.



90

Numquemnam latet conspirans ille ad labefaciendim opus Jesu Christi consen-
sus infensissimorum hostium, christiana vel dogmata wvel instituta, pertinacia
incredibili, convellere molientium? Haec vos plus satis experiendo nostis: qui
etiam saepe Nobiscum deplorare soletis, disseminari passim licenterque opini-
onum et doctrinarum pestes, malisque errorum venenis imbui multitudinem.
Proh circumventam insidiis incautorum fidem! Ecclesiae interea, quod magis
dolendum iniectis omne genus vinclis, sua minuitur et quoad potest eripitur
auxiliandi copia. Et tamen non dubitant, cumulantes flagitio damnum, arguere
Ecclesiam ipsam debilitatae virtutis, quod non, ut antea, populares cupiditates,
in perniciem communium rerum inflammatas, queat restinguere.

- Equidem iucundiora velirnus, accomodate ad factum laetabile, scribendo
persequi. Verum neque id patiuntur insidentia Hcclesiae incommoda quae levari
mature postulant, neque haec tam misera societatis humanae tempora; cui qui-
dem ille a christiana disciplina institutoque discessus fortunarum morumque
detrimenta adhuc magna peperit, maiora struit. Siquidem sanctum natura est,
omniumque saeculorum memoria ratum, non posse religionis reverentiam detur-
bari publice, quin simul convictus humani prosperitas corruat. — In eiusmodi
rerum asperitatibus, ad excitandos confirmandosque opportune animos opus esse
arbitramur, huius quod cum Ecclesia geritur bellum, initia caussas multiplicem-
que exsequi naturam, quae perniciosa comsequantur monere, medendi demon-
strare vias. Itaque, licet referens quae saepe ediximus in hoc genere, pertineat
usquequaeque volumus, paternae ecaritatis plena, vox Nostra; neque ad filios
modo catholicae unitatis feliciter compotes, sed ad eos etiam qui Nobiscum
de fide dissident, vel qui ab ipsa plane sunt alieni: quippe universi omnes uti
eodem sunt prognati Patre, ita ad idem summum invitantur bonum. Sitque ea
vox testamenti instar, quo gentibus suprema salutis communis studia Nostra
votaque, impendente iam exitu, commendamus.

Veritatis iustitiaeque vindex, Ecclesia Christi adversa multa et aspera
nunquam non pertulit. Ex quo enim instituit, quod acceperat ab Auctore suo
munus, constabilire et propagare in hominibus regnum Dei, eosque ab amore
fluxarum rerum ad immortalium traducere, necessario in offensionem humanae
incurrit corruptae depravataeque naturae. Studia nimirum infesta sibi et inimica
sensit cupiditatum, quibus responsandum viriliter esse ipsa edicebat. — Nec
vero id acciderit homini christiano novum, quando Christus alumnis disciplinae
suae denuntiavit, omnia hostilia, dum mundus foret, usque passuros. Pervulgata
sunt, quae ipsos dimissurus in orbem terrarum Evangelii praecones, monuit:
persequentur vos; eritis odio ommibus propter mnomen meum; trademini ad reges el
praesides ; tradent vos in tribulationem et occident wos. Animosque de suo caperent
exemplo voluit: si mundus vos odit, scitote quia me priovem vobis odio habuit!' Adeo
digna promeritis heic redditur merces!

! To. XV, 18,

Iamvero huius tantae invidiae nemo aequus rerum aestimator caussam
satis idoneam repererit. Urgente caritate immensa, demisit se abiecitque Christus
ad humilitatem conditionis humanae; praecepta dedit sanctissima, plena solatii,
apprime facta ad pacandos inter se copulandosque germanitate homines; opes
gloriamque contempsit; iura nullius appetivit; aegris, calamitosis, aerumnosis
benignissimus adfuit; denique aetatem ommnem optime de hominibus merendo
contrivit. Quodsi tamen factus is est, quod Simeon praecinerat fore, signwum cui
contradicetur,! prodigium certe nequitiae hic agnoscimus, atque eo immanius,
quo iniuriosius.

Porro Eecclesiam catholicam, Christi heredem muneris, custodem do-
otrinae mirunmne sit eadem usam esse fortuna? Semper eadem constat saeculo
perversitas, urgentibus pios impiis ab humani generis hoste profectis, quem
ipsum inimicumjDei ab initio rerum, principem huius mundi, sacrae appellant litterae.
Hi scilicet, quoniam imperium Dei contumaciter abnuunt, nec denunciari sibi divinam
patiuntur legem, nec omnino eos, qui rite denunciant, ferre possunt. Itaque coniurati
Ecclesiam perdere, quoties turbulentioribus aetatibus contra omne ius fasque commu-
nitatis humanae immania edidere crudelitatis exempla! — Ergo aliud ex alio omnia
tentata genera saeviendi. Recens ab origine, vi tormentisque cruciatum publice chri-
stianum nomen; triumque saeculorum spatio Urbem romanique imperii fines per-
fudit martyrum cruor. Tum, domestica pestis, haereticorum perfidia extitit, tecte
primo, dein audacter aggressa technis rationumque fallaciis concentum fidelium
unitatemque dissolvere. Erupit deinceps plus semel a septentrionibus barbaro-
rum procella, Saracenorum ab austro, internetionem vastitatemque faciens.
Cumque veluti provinciam male habendae Hcclesiae aetas aetati transmitteret,
eam suscepit, restituto imperio, Caesarum dominatio, superba fere atque impo-
tens; quae sollicita ne prae se sacra potestas cresceret, eius sive libertatem’
coercere sive iura attentare non destitit. Taedet considerare, quot quantisque
ditficultatibus affecta atque afflicta subinde Hecclesia fuerit. Illa vero ex angu-
stiis incommodisque evadere fortior; pacifici regni sui proferre terminos; nec
veteris humanitatis fructus negligere, custodiendis litterarum et artium monu-
mentis; sed laborare in primis, ut civitatem penitus evangelica sapientia perva-
deret totamque imbueret. Ita Christianum cultum in commune invexit; peperit-
que conformatis eo cultu gentibus aequitatem legum, mansuetudinem morum,
tenuium tutelam, calamitosorum inopumque misericordiam, alieni iuris dignita-
tisque verecundiam, denique civilium rerum cursum, pro naturali studiorum con-
certatione, tranquillum, temperante nimirum iustitia libertatem.

Documenta tam magna tamgque illustria beneficae virtutis suae cum
daret Ecclesia, ad finem aetatis mediae processit, invidia improborum comite:
quae autem sequuta est aetas dimicationes ei vel acerbiores attulit. Etemm
saeculo sextodecimo luctuosa illa exarsit, cuius nota sunt semina, perduellio

1 Lue. II, 34.

Novatorum; qui caput ipsum adorti, idest romani Pontificis auctoritatem, unde
universitas Christifidelium in unum corpus coalescit vivum vigensque, florentis-
simas gentes a catholicarum complexione misere abstraxerunt. Quo facto disci-
dio illue necessitate evasere, quo fortasse mon spectarant, ut christiani nominis
vix umbram retinerent, rem fere exuerent. Nam abiecto semel ex una parte
magisterio Sedis Apostolicae, quo maxime unitas fidei salva consistil, posito ex
altera proprium cuique iudicium esse normam credendi, infinitis sententiarum
commutationibus patuit aditus; quare iam nullum est tam sanctum doctrinae
christianae principium, quod non illi aut in dubium revocent, aut funditus
repudient. :

Idem insistentes iter, progressi sunt longius, qui insolenter se philoso-
phiae nomine iactarunt saeculo duodevicesimo. His nullae fuere divinae litte-
rae; nulla, Deo manifestante, nota veritas; unum propositum, ex animo populo-
rum omne christianae religionis vestigium abolere. Ex his fontibus perniciosa
illa fluxere portenta rafionalismz, pantheismi, naturalismi, materialismi; quibus ve-
terum errores quos sancti Patres vindicesque fidei splendide convicerant, specie
instaurantur nova: prorsus, ut superbia recentiorum, contempto christianae
sapientiae lumine, ad ethnicae vetustatis deliramenta regrediatur, vel quod atti-
net ad animorum naturam et immortalitatem.

Itaque factum ut, multo quam antea, ingravesceret ad hanc diem in
Ecclesiam bellum, latiusque manaret. Siquidem aetas incredula non satis habet
unum et alterum fidei sanctae oppugnare caput: cuncta simul caelestium do-
ctrinarum principia, ipsa sana philosophia reclamante, aggreditur. Atqui huius-
modi principia divinissima hominem de supremo fine monent sui, in officio
continent, afflictum recreant tolerantiamque dolorum docent, atque erectum in
expectationem incorrupti iudicis Dei, vitaeque post mortem beatae, iubent ter-
restria posthabere caelestibus, caduca mansuris. Porro in locum fidei quae tan-
tae salutis ubertatisque affert elementa, quid isti sufficiunt? Nempe abnormen
veritatis fugam quae frangit animos, et omnes generosae virtutis nervos elidit.

Tamvero pravarum doctrinarum luem videtis, Venerabiles Fratres, ex
opinionibus hominum in agitationem vitae, venasque rei publicae defluxisse.
Magnae enim et imperiosae civitates adhibere eas doctrinas atque usurpare non
intermittunt, se ratae propterea progredientis humanitatis videri duces. Etiam
fere qui civitatibus praesunt, perinde quasi non debeant assumere sibi et prae-
seferre quantum in communibus moribus est optimi, solutos se putant officio
colendi palam Numinis; saepiusque fit, ut professi omnium religionum aequam
se habere rationem cum ea solum inimice agant, quam Deus instituit.

Comparatis autem ad contemptum Dei civilibus rebus, quam necesse
fuit consequi, consequuta est magna perturbatio demutatioque morum: quippe
recti honestique fundamentum religio continet; id quod ipsi sensere ethnicorum
sapientissimi. Etenim abruptis officiorum vinculis, quae hominem iungunt Deo,
summo omnium legislatori et iudici, nihil superest, nisi simulacrum illud hone«

statis mere civilis, sive, ut aiunt, a nullo pendentis; quae nimirum de lege
aeterna praeceptisque divinis nihil pensi habens, illue prono itinere ad extre-
mum evadit, ut hominem suarum ipsius cupiditatum arbitrio permittat. Quai qui-
dem spe dimotus supernorum bonorum, quid aliud malit, quam ingurgitare se
in huius commoditates suavitatesque vitae: explere crescentem voluptatum sitim;
divitias quaestusque immodicos avidius, invita etiam iustitia, facere; auctaque
libidine dominandi, ad imperia honoresque quavis demum arte conniti? At ubi
sic animos multitudinis transversos agit licentia, iacent leges, iacet auctoritas
publica; nec iam longe abesse communium temporum pernicies potest.

Tamvero quae incommoda dicimus ex hac tanta rerum perturbatione
gigni, plus nimio constat evenisse; videmusque congregationis humanae funda-
menta, aeternis submotis iusti rectique principiis, nutare. — Atque cum omnia
civitatis membra, tum domestica societas praesertim magnam plagam accepit.
Nam, alienus ab Ecclesia, principatus civilis rationem finesque migrans ditionis
suae, maritale vinculum sibi vindicavit, omnique exuit sanctitudine; nativum
parentum ius educendae prolis violavit; stabilitati coniugiorum multifariam ob-
fuit, concessa legibus divortiorum facultate. Inde est, quod nemo ignorat, ut
excrescat quotidie nuptiarum numerus, quas uti libido temere conciliavit, ita
brevi fastidium infidelitasque dissolvit: nihil autem sit miserabilius conditione
sobolis, quae et parentum incuria aut etiam consuetudine mala mature corrum-
pitur, et a profana institutione reipublicae imbibit pravarum opinionum virus.

Domesticarum rationum labes labem socialium et politicarum tulit:
maxime quod nova commenta germanam notionem principatus, praepostera
eidem tributa origine, adulterarunt. Etenim si est ut auctoritas principum non
a Deo, supremo aeternoque omnis potestatis fonte, verum a populorum consensu
suffragiisque oriatur, continuo illud ipsa deperdit quod unum eam religiosissime
commendet civibus, abitque in facticium quoddam imperandi genus, tam insta-
bili et lubrico nixum fundamento, quam est mutabilis hominum voluntas. Ex
quo illud apparet effici in legibus, ut plerumque vietricem quidem sententiam
politicarum partium, numero antecedentium, minime vero scriptam wrationem re-
ferant, uti par est. Ob eamque ipsam caussam cernere licet, foveri appetitiones
proiectas multitudinis; dari frenos popularibus cupiditatibus, ipsa negotia pacem-
que civium interpellantibus; eos autem multa cum vi atque etiam caede inhi-
beri, quotiescumque sit ad extremum casum res adducta.

Similiter, ubi a communi iure gentium exsularunt christiana praescri-
pta, quorum mira vis est ad devinciendas invicem et quasi conglobandas uni-
versas in unam veluti familiam, paullatim instituerunt nationes sua quaeque
immeoderate quaerere, aliena aemulari, atque inter se si minus infestum animum
gerere, at certe suspiciosum. Quare in suis €as coeptis non magnopere celsa
honestatis iustitiaeque forma movet; nec sud quidquam interesse putant, contra
vim potentium humiles defendere: sed totae cum sint in amplificandis sine

modo opibus suis, unice quod opportunum atque utile sibi fore censuerint, id
maturant exsequi: siquidem persuasum habent, facinore patrato feliciter, qui se
reducturus sit ad officium, fore, neminem. His igitur iudicandi normis, supre-
mam Jegem rerum humanarum statuunt vim esse: eamque ob caussam certa-
tim intenditur undique militaris instrumenti immanitas; unde eiusmodi pax
existit, cuius detrimenta perniciosissimum quodque bellum exaequent.

Perturbata vero publicoram disciplina morum, crevere immensum te-
nuium inecommoda, inquietos contumacesque commoventia spiritus: indeque illa
nata turbarum seditionumque frequentia, quae graviores iam formidines porten-
dit. Indigne quidem minuta plebs magnam partem laborat, quibusque premitur
rerum omnium angustils liberanda aut certe levanda celeriter est; iis tamen
angustiis commodo abutuntur ad sua consilia concitatores wvaferrimi, Socialistae
in primis, qui plebem fallacibus pollicitationibus infatuantes ad teterrima pera-
genda proposita grassantur.

Quoniam autem per declive ruentem necesse est ima petere, ex positis
principiis necessitas consecutionum demum effecit, ut consociatio quaedam
coiret hominum perditis moribus ingeniisque efferis, quorum atrocia facta
terrorem ubique brevi iniecerunt. Opibus valida et numero gregalium in omni
gente, quonam iam non potest consociatio istiusmodi consceleratas afferre ma-
nus, fidenterque eapitalia quaelibet audere? Qui autem in ea sunt haeresi, ii
revulsis legum religionis morumque vinclis, a civili se convictu alienos penitus
haberi volunt; impositoque sibi anarchicorum nomine contendunt omni furio-
sae temeritatis impetu societatem humanam ab imis radicibus evertere. —
Quia vero societas cohaeret vigetque potissime temperatione potestatis publicae,
ideirco potestas potissime est telis profligatorum hominum proposita. Ecquem
non perfudit horror miserantem simul et indignantem, cum videret his paucis
annis aut paratam necem aut allatam imperatoribus augustisque foeminis, regi-
bus et amplissimarum praesidibus rerumpublicarum, neque aliam ob caussam,
quam quod potentatum obtinerent?

His tot tantisque vel prementibus malis vel ingruentibus periculis, No-
strarum esse partium intelligimus, omnes quotquot sunt recte animati, eosque
magis qui potestate antecellunt, cohortari denuo atque adeo obtestari, idonea
velint, quae suppetunt, remedia attendere, eaque vigilanter nervoseque prope-
rent adhibere. Principio autem illa quae sint, quantaque polleant virtute consi-
derandum est. — Libertatis quidem praedicari commoda audivimus magnifice-
que eius laudari virtutem, tamquam pacis actuosaeque prosperitatis effectricem,
ut nihil supra: sed mancam illam ac debilem exitu rebusque satis cognovimus.
In bonis fortunisque, in ordinibus civium calet flagratque apud omnes, quae
ubique sunt, gentes contentio; necdum tranquille placideque in civitate vivendi
spes ulla ostenditur. Quin etiam illud, quod hodie placet, ut promiscuo iure
libertatem usurpent error cum veritate, cum honestate turpitudo, exploratum

cuique est' quo pertineat; nempe ad quaecumque sunt honorabilia sancta excelsa
-opprimenda, muniendamque viam maleficiis, necibus voluntariis, turpissimarum
flagitiis cupiditatum.

Visum est etiam valde conducibile, popularem eruditionem provehi;
quippe, quo cultiores, dispulsis inscientiae tenebris, animi fierent, eo contra
prava studia cupidinum munitiores forent, faciliusque essent honesti rectique
mormam servaturi. Veruntamen institutio eiusmodi, quae a solida religionis mo-
rumque disciplina abhorreat, quotidianis prope constat experimentis, quo tandem
evasura sit. Perversarum error opinionum, quas ephemeridum praesertim infinita
licentia fundit, adolescentem aetatem, improvidam eam quidem maximeque cu-
piditatibus concitatam, facile decipit; mentes animosque passim depravando cor-
rumpit; ac talem vulgo alit superbiam et intolerantiam, quae familiarum statum
‘pariter ac civitatis permisceat.

In assiduis quoque doctrinarum progressionibus spei multum multi col-
locarunt. Quo quidem in genere incrementa proximum saeculum et magna et
nova et admirabilia vidit: illos vero tantopere concupitos indeque expecta:
tos, fructus salutis uberes num vidit? Recentiorum sane sollertia novos eosque
immensos campos ingeniis ad pervestigandum apernit, hominis in naturas
corporeas dominatum protulit, ecommodisque multis actionem auxit vitae mor-
talis. Rem tamen spe deterius evenisse, cuique conspicuum -est consideranti et
hunc talem animorum morumque habitum, et annuas descriptiones criminum,
et ab infimae sortis hominibus formidolosos fremitus, et vi iura subacta. Atque
ut mittamus de redacta ad incitas plebe, mentes passim inopinabilis quaedam
premit aegritudo, intimoque desiderii sensu oblanguent pectora. Neque enim si
res corporeas sibi obnoxias homo fecit, animum tamen explevit suum; aut quod
plura scientiae investigatione compererit, €0 in maximis difficillimisque caussis
haeret minus. Omnino veritatis, virtutis, infinitique sitientem boni irritant ter-
rena, non satiant; externarumque augenda copia suavitatum, nequaquam ex
animo demi sollicitudines possunt,

Contemnendae ne igitur sunt aut negligendae doctrinarum opes, civilis
cultionis, temperatae moderataeque libertatis ? Minime vero: immo tuendae pro-
movendaeque, ac perinde habendae per se sunt, ut totidem ab ipso Deo com-
parata subsidia ad humani generis utilitatem. Attamen ita ea sunt reapse, con-
silio Creatoris, frugifera, si apta et connexa fuerint cum virtute religionis, unde
omnem vim habent, utilitatis bonae efficientem' Nimirum haec una res caussam
continet. Nam ut quidque, si dimotum sit a caussis, a quibus consentaneam tra-
hit stabilitatem, necessitate corrumpitur; ita pariter cum ea ipsa caussarum vir-
tute denuo coniungatur oportet, si volet corruptum restitui. IJamvero civitas, ex
quo stultissimum iniit consilium sese vindicare a Numine, divinitus traditas do-
«ctrinas atque adeo quaecumque sunt supra naturam proterve respuens, salutife-
ram ab se prohibuit christianae religionis efficientiam; unum illud videlicet













































































































































































































































































































































